
İyul 2025 

 

KƏND TƏSƏRRÜFATI 

sahəsi üzrə istehsal göstəriciləri 

 2025-ci ilin yanvar-iyul ayları ərzində kənd təsərrüfatı məhsullarının ümumi 

istehsal həcmi ötən ilin müvafiq dövrü ilə müqayisədə 0.3 faiz artıb (Şəkil 1). 

 

Şəkil 1. Kənd təsərrüfatı məhsullarının fiziki həcm indeksi 

(müqayisəli qiymətlərlə, əvvəlki ilə nəzərən, %) 

Mənbə: Dövlət Statistika Komitəsi 
 

 Kənd təsərrüfatı məhsullarının ümumi istehsal həcminin dəyəri faktiki qiymətlərlə 

8204.5 milyon manat təşkil edib ki, bunun da 49.6 faizi (4069.0 milyon manat) 

heyvandarlıq sahəsinin, 50.4 faizi (4135.5 milyon manat) bitkiçilik sahəsinin payına düşüb. 

 

 2025-ci ilin yanvar-iyul aylarında kənd təsərrüfatı, meşə və balıqçılıq sahəsində 

yaradılan əlavə dəyərin ÜDM-də payı 6.3 faiz təşkil edib (Şəkil 2). 

 

Şəkil 2. Kənd təsərrüfatı, meşə və balıqçılıq sahəsinin ÜDM-də payı, % 

Mənbə: Dövlət Statistika Komitəsi 

 2025-ci ilin yanvar-iyul aylarında yun, barama, tərəvəz və bostan məhsulları 

istisna olmaqla bütün kənd təsərrüfatı məhsullarının istehsal həcmi artıb (Cədvəl 1). 

 

Cədvəl 1. Kənd təsərrüfatı məhsullarının istehsalı 

Məhsulun adı Ölçü 
Yanvar-iyul 

2025 

Yanvar-iyul 

2024 

Ötən ilin müvafiq 

dövrünə nisbəti, %-lə 

Ət (diri çəkidə) min ton 335.3 331.2 101.2 

Süd min ton 1315.5 1312.0 100.3 

Yumurta mln. ədəd 1415.7 1385.9 102.2 

Yun min ton 13.7 14.2 97.0 

Barama ton 186.6 239.4 77.9 

Taxıl, qarğıdalı ilə min ton 2982.9 2935.5 101.6 

Şəkər çuğunduru min ton 37.6 22.0 170.9 

Tütün ton 2512.7 1792.2 140.2 

Kartof min ton 611.1 598.6 102.1 

Tərəvəz min ton 1189.8 1245.7 95.5 

Bostan məhsulları min ton 411.1 429.0 95.8 

Meyvə və giləmeyvə min ton 348.1 331.1 105.1 

Üzüm min ton 6.0 5.8 102.0 

Yaşıl çay yarpağı ton 834.3 773.4 107.9 

Mənbə: Dövlət Statistika Komitəsi 

KƏND TƏSƏRRÜFATI  

məhsulları bazarı 

 2025-ci ilin yanvar-iyul aylarında 642.3 milyon ABŞ dolları dəyərində kənd 

təsərrüfatı məhsulu ixrac olunub. Kənd təsərrüfatı məhsullarının ixracı ötən ilin müvafiq 

dövrünə nəzərən dəyər ifadəsində 19 faiz artıb (Şəkil 3). 
 

Şəkil 3. Kənd təsərrüfatı və emal məhsullarının ixracı, milyon ABŞ dolları 

Mənbə: Dövlət Gömrük Komitəsi 
 

 Müqayisə olunan dövr üzrə əsas kənd təsərrüfatı məhsullarının ixrac 

göstəriciləri Cədvəl 2-də verilib. 

 

Cədvəl 2. Kənd təsərrüfatı məhsullarının ixracı 

Məhsulun 

adı 

Yanvar-iyul 

2025 

Yanvar-iyul 

2024 

Ötən ilin müvafiq 

dövrünə nisbəti, %-lə 

miqdarı 

(min ton) 

məbləği 

(mln. dollar) 

miqdarı 

(min ton) 

məbləği 

(mln. dollar) 

miqdara 

görə 

məbləğə 

görə 

Tərəvəz 232.1 193.9 189.3 170.1 122.6 114.0 

ondan:  

kartof 70.8 28.1 48.2 20.5 146.8 137.5 

pomidor 143.6 156.9 116.9 139.5 122.8 112.4 

Meyvə 258.5 312.5 179.2 213.7 144.2 146.2 

ondan:  

qoz-fındıq 12.1 84.6 9.1 55.5 133.1 152.3 

sitrus meyvələri 0.2 0.1 0.2 0.2 154.0 72.4 

üzüm 0.6 0.5 0.8 0.7 76.3 65.4 

alma, armud, heyva 58.9 41.6 38.4 25.6 153.6 162.9 

ərik, albalı, gilas, şaftalı 82.6 97.4 62.1 67.3 133.0 144.7 

nar 5.0 4.3 3.7 3.3 137.7 131.7 

xurma 45.8 32.9 35.4 27.8 129.6 118.6 

qarpız, qovun 16.8 7.8 8.6 4.2 195.2 186.4 

Tütün xammalı 2.4 7.5 4.8 13.2 50.9 56.8 

Pambıq mahlıcı 72.7 108.1 81.3 125.6 89.4 86.1 

Gön-dəri 1.2 3.4 1.9 5.2 62.3 65.3 

Heyvandarlıq məhsulları* x 15.8 x 12.1 x 130.8 

Cəmi x 642.3 x 540.0 x 119.0 

Mənbə: Dövlət Gömrük Komitəsi 

*Heyvandarlıq məhsullarına ət, süd və qaymaq, yun, təbii bal, quş yumurtası, barama, xam ipək, ipək tullantıları və 

diri heyvanların dəyəri daxildir. 

865.1
748.0

642.3
540.0

2025 yanvar-iyul 2024 yanvar-iyul

Kənd təsərrüfatı və emal məhsulları Kənd təsərrüfatı məhsulları

 Cari ilin iyul ayında almanın (“Cənnət alması”), moruğun, limonun, gilənarın, 

əriyin, qarpızın, kələmin, çuğundurun, xiyarın, sarımsağın və badımcanın topdansatış 

qiyməti əvvəlki aya nisbətən artıb, digər məhsulların qiyməti isə aşağı olub və ya sabit 

qalıb (Cədvəl 3). 

 

Cədvəl 3. İyul ayında kənd təsərrüfatı məhsullarının topdansatış qiymətinin 

əvvəlki aya nisbətən dəyişməsi (manatla) 

Adı 
İyun 

2025 

İyul 

2025 
Fərq Adı 

İyun 

2025 

İyul 

2025 
Fərq 

Meyvə 

Alma 

Yay alması 

Armud 

Yay armudu 

1.25 0.95 -24.0% 1.75 1.25 -28.6% 

digər/Cənnət alması Konfrans/Meşəgözəli 

1.45 1.85 +27.6% 3.25 1.75 -46.2% 

Moruq 
digər 

Şaftalı 

Fədai (iri) 

4.50 4.75 +5.6% 2.00 1.75 -12.5% 

Gavalı 
digər Nektarin (iri) 

2.25 0.85 -62.2% 2.25 1.40 -37.8% 

Çiyələk 

Bakı/Masallı 
Gilənar  

 yerli/İran 

2.30 1.60 -30.4% 3.25 5.25 +61.5% 

Cəlilabad/digər 
Ərik  

               Qırmızıyanaq 

2.65 1.50 -43.4% 1.55 1.75 +12.9% 

Limon 
Türkiyə/Afrika 

Qarpız 
yerli 

0.40 0.60 +50.0% 0.31 0.44 +41.9% 

Portağal 
Afrika 

Yemiş 
digər 

3.15 2.25 -28.6% 0.75 0.70 -6.7% 

Tərəvəz 

Kartof 

Tovuz/Qazax 

Soğan 

Bərdə 

0.63 0.54 -14.3% 0.60 0.26 -56.7% 

qırmızı Ağcabədi/Ağdam, sarı 

1.00 0.63 -37.0% 0.37 0.31 -16.2% 

Göy-göyərti  
qarışıq 

Xiyar  

Melit 

0.16 0.16 0.0% 0.28 0.38 +35.7% 

Pomidor 

 Salxım  Yelpənək 

1.40 0.95 -32.1% 0.45 0.53 +17.8% 

Çəhrayı 

Bibər 

yaşıl (yerli) 

1.65 0.85 -48.5% 0.95 0.50 -47.4% 

Kələm  
Qusar acı (yerli) 

0.28 0.38 +35.7% 1.35 0.75 -44.4% 

Lobya 
yerli 

Sarımsaq 
yerli 

1.75 0.95 -45.7% 4.40 5.00 +13.6% 

Çuğundur 
yerli 

Badımcan 
yerli 

0.65 0.83 +27.7% 0.43 0.45 +4.7% 

Yerkökü 

iri 
Noxud 

yerli 

0.90 0.80 -11.1% 3.30 3.30 0.0% 

(xırda) Qarğıdalı 

 sütülü  

yerli 

0.60 0.45 -25.0% 0.44 0.38 -13.6% 

Mənbə: Kənd Təsərrüfatı Nazirliyi (www.aqrarbazar.az) 

http://www.aqrarbazar.az/

 Cari ilin iyul ayında gavalının (“Armudu”), şaftalının, portağalın, limonun, 

armudun (Yay armudu), göyəmin, fındığın, qarpızın, yemişin, soğanın (Ağdam, sarı), 

çuğundurun, noxudun, sarımsağın və qarğıdalı sütülünün qiyməti keçən ilin müvafiq 

dövrünə nisbətən artıb, digər kənd təsərrüfatı məhsullarının qiyməti isə aşağı olub və ya 

sabit qalıb (Cədvəl 4). 
 

Cədvəl 4. Kənd təsərrüfatı məhsullarının 2025-ci ilin iyul ayındakı 

topdansatış qiymətinin ötən ilin müvafiq ayına nisbətən dəyişməsi (manatla) 

Adı 
İyul 

2024 

İyul 

2025 
Fərq Adı 

İyul 

2024 

İyul 

2025 
Fərq 

Meyvə 

Üzüm 

Kardinal 

Armud 

 Yay armudu 

2.15 1.50 -30.2% 0.85 1.25 +47.1% 

Fuji  Meşəgözəli 

2.70 1.40 -48.1% 2.40 1.75 -27.1% 

Gavalı 

Armudu 

Çiyələk  

 Masallı 

1.05 1.25 +19.0% 2.90 1.60 -44.8% 

 Qara, payız Xaçmaz (Viktoriya)/Masallı 

2.05 1.60 -22.0% 2.95 1.60 -45.8% 

Alma 
Yay alması 

Göyəm 
 yerli 

1.15 0.95 -17.4% 0.75 1.10 +46.7% 

Şaftalı 

Fədai (yerli) 
Zoğal  

digər 

1.65 1.75 +6.1% 1.90 1.40 -26.3% 

Nektarin (iri) 
Fındıq 

göy, qabıqlı 

1.35 1.40 +3.7% 1.60 1.90 +18.8% 

Portağal  
Türkiyə/Afrika 

Qarpız  
yerli 

2.00 2.25 +12.5% 0.40 0.44 +10.0% 

Limon 
Türkiyə/Afrika 

Yemiş  
 yerli 

0.40 0.60 +50.0% 0.68 0.70 +2.9% 

Tərəvəz 

Kartof 
 təzə, iri (Tovuz/Qazax)  

Soğan 

Bərdə 

0.65 0.54 -16.9% 0.28 0.26 -7.1% 

Pomidor 

Salxım  Ağdam, sarı 

2.25 0.95 -57.8% 0.29 0.31 +6.9% 

Çəhrayı 

Xiyar  

Melit 

2.60 0.85 -67.3% 0.73 0.38 -47.9% 

Badımcan 
yerli Yelpənək 

0.63 0.45 -28.6% 0.65 0.53 -18.5% 

Göy-göyərti 
qarışıq 

Kələm 
 Bərdə/Qusar 

0.16 0.16 0.0% 0.58 0.38 -34.5% 

Bibər 

yaşıl (yerli) 
Noxud 

yerli 

1.10 0.50 -54.5% 2.50 3.30 +32.0% 

acı (yerli) 
Sarımsaq 

yerli 

1.50 0.75 -50.0% 3.50 5.00 +42.9% 

Çuğundur 
yerli 

Balqabaq 
yerli 

0.55 0.83 +50.9%    1.25 1.00 -20.0% 

Yerkökü 
iri Qarğıdalı  

sütülü  

yerli 

0.80 0.80 0.0% 0.23 0.38 +65.2% 

Mənbə: Kənd Təsərrüfatı Nazirliyi (www.aqrarbazar.az) 

http://www.aqrarbazar.az/

KƏND TƏSƏRRÜFATI 
sahəsinə dövlət dəstəyi 

 2025-ci ilin yanvar-iyul ayları ərzində Aqrar Kredit və İnkişaf Agentliyi 

tərəfindən 6255 kənd təsərrüfatı texnikası və avadanlığının satışı maliyyələşdirilib 

(Cədvəl 5). 

 

Cədvəl 5. Lizinqə verilmiş kənd təsərrüfatı texnikası (ədəd) 

Texnikanın adı 
Cəmi 

(2005 - 31.07.2025) 

2025-ci ilin yanvar-iyul 

ayları ərzində lizinqə verilib 

Cəmi 94834 6255 

Taxılyığan kombayn 1441 53 

Pambıqyığan kombayn 222 0 

Traktor 21179 1545 

Digər texnikalar 71992 4657 

Mənbə: Kənd Təsərrüfatı Nazirliyi 

 

 2025-ci ilin yanvar-iyul ayları ərzində Aqrar Kredit və İnkişaf Agentliyi 

tərəfindən aqrar sektorda fəaliyyət göstərən şəxslərə 3457 müraciət üzrə 66.6 milyon 

manat məbləğində güzəştli kredit verilib. Bunun 50.2 milyon manatı texnika və 

avadanlıq təyinatlı kreditlər, 6.1 milyon manatı güzəştli kreditlər, 10.3 milyon manatı 

isə mikrokreditlərdir. 

  

 2025-ci ilin yanvar-iyul ayları ərzində Aqrar Kredit və İnkişaf Agentliyi 

tərəfindən 3375 baş damazlıq (2875 baş iribuynuzlu və 500 baş xırdabuynuzlu) 

heyvanın alışına 12.2 milyon manat, habelə kənd təsərrüfatı texnikası və 

avadanlıqlarının alışı üçün 67 milyon manat məbləğində güzəşt vəsaiti ayrılıb. 



     

 
9 

 

İyul 2025 

 

XƏBƏRLƏR 
 

KƏND TƏSƏRRÜFATI NAZİRLİYİNDƏ 

“14 İYUL 1969-CU İL: UĞURLU İNKİŞAF YOLUNUN TƏMƏLİ” 

ADLI TƏDBİR KEÇİRİLİB 

 

Tədbir Ulu Öndər Heydər Əliyevin Azərbaycanda 

ilk dəfə siyasi hakimiyyətə gəlməsinin 56-cı ildönümünə həsr olunub 

 

Yeni Azərbaycan Partiyası Yasamal rayon təşkilatının Kənd Təsərrüfatı Nazirliyi üzrə 

ərazi partiya təşkilatında “Konstitusiya və Suverenlik İli” çərçivəsində iyulun 14-də Ulu Öndər 

Heydər Əliyevin Azərbaycanda ilk dəfə siyasi hakimiyyətə gəlməsinin 56-cı ildönümünə həsr 

olunmuş “14 iyul 1969-cu il: Uğurlu inkişaf yolunun təməli” adlı tədbir keçirilib. Tədbirdə kənd 

təsərrüfatı naziri Məcnun Məmmədov, Yeni Azərbaycan Partiyasının Yasamal rayon 

təşkilatının sədri Bəxtiyar Nəbiyev, Nazirliyin Mərkəzi Aparatı və tabeli qurumlarının məsul 

şəxsləri və əməkdaşları iştirak ediblər. 

Tədbir iştirakçıları əvvəlcə Kənd Təsərrüfatı Nazirliyinin inzibati binasında Ulu Öndərin 

büstünün önünə gül dəstələri qoyub, əziz xatirəsini ehtiramla anıblar. 

Daha sonra “14 iyul 1969-cu il: Uğurlu inkişaf yolunun təməli” mövzusunda  tədbir başlayıb. 

Tədbirdən öncə Azərbaycan Respublikasının Dövlət Himni səsləndirilib, Ümummilli Lider Heydər 

Əliyevin və Vətən uğrunda canından keçən qəhrəman şəhidlərimizin əziz xatirəsi bir dəqiqəlik 

sükutla yad edilib. 

Tədbiri giriş sözü ilə açan kənd təsərrüfatı naziri Məcnun Məmmədov bildirib ki, 14 iyul 1969-

cu ildə Ümummilli Lider Heydər Əliyevin Azərbaycan Kommunist Partiyası Mərkəzi Komitəsinin 

birinci katibi seçilməsi respublikamızın ictimai-siyasi və iqtisadi həyatında yeni bir dövrün başlanğıcı 

olub. Nazir Məcnun Məmmədov qeyd edib ki, Ulu Öndər Heydər Əliyev XX əsrin 70-80-ci illərində 

fəaliyyəti, müdrik və uzaqgörən qərarları, tükənməz enerjisi, qətiyyəti ilə Azərbaycanı keçmiş Sovet  

İttifaqının inkişaf baxımından geridə qalan aqrar respublikasından ən qabaqcıl və müstəqil şəkildə 

özünü təmin edə bilən bir ölkəsinə çevirib. Nazir Məcnun Məmmədov vurğulayıb ki, Ümummilli 

Lider Heydər Əliyevin əsasını qoyduğu dövlətçilik fəlsəfəsi və idarəçilik prinsipləri bu gün də 

ölkəmizin davamlı yüksəlişinin ideoloji-siyasi əsasını təşkil edir. 

Nazir əlavə edib ki, Ulu Öndər Heydər Əliyevin müəyyən etdiyi uzaqgörən siyasət, məqsəd, 

vəzifə və prinsiplərə əsaslanan sosial-iqtisadi siyasət hazırda Azərbaycan Respublikasının Prezidenti 

cənab İlham Əliyevin rəhbərliyi altında uğurla davam etdirilir, ölkəmiz bütün sahələrdə, o cümlədən 

kənd təsərrüfatında böyük nailiyyətlər əldə edir. 

Tədbirdə çıxış edən Yeni Azərbaycan Partiyasının Yasamal rayon təşkilatının sədri Bəxtiyar 

Nəbiyev Ümummilli Lider Heydər Əliyevin Azərbaycan tarixində rolundan, Azərbaycan xalqı və 

dövləti qarşısında misilsiz xidmətlərindən bəhs edib, Ulu Öndərin Azərbaycanda hakimiyyəti 

dövründə  əldə  edilən  nailiyyətlərə  toxunub.  O, Ümummilli  Lider Heydər Əliyevin  Azərbaycana  

rəhbərliyi dövründə bütün sahələrdə olduğu kimi, aqrar sahədə də ciddi uğurların əldə edildiyini 

vurğulayıb. YAP rəsmisi qeyd edib ki, Ulu Öndər Heydər Əliyevin müəllifi olduğu sosial-iqtisadi 

inkişaf strategiyası hazırda Azərbaycan Respublikasının Prezidenti cənab İlham Əliyev tərəfindən 

uğurla davam etdirilir. 

Tədbirdə Yeni Azərbaycan Partiyasının sıralarına yeni daxil olan şəxslərə partiyanın üzvlük 

vəsiqələri təqdim edilib, partiyanın və rayon təşkilatının ictimai-siyasi həyatında fəal iştirakına görə 

bir qrup şəxsə Fəxri Fərman verilib. 

Yeni Azərbaycan Partiyasının üzvlüyünə qəbul olunan gənc əməkdaşlar partiyanın ideoloji 

prinsip və dəyərlərinə sadiq qalacaqlarını, dövlətçiliyin möhkəmləndirilməsi və inkişafı istiqamətində 

səylərini əsirgəməyəcəklərini vurğulayıblar. 

Tədbirin sonunda Yeni Azərbaycan Partiyasının himni səsləndirilib, xatirə fotosu çəkilib. 

NAZİR MƏCNUN MƏMMƏDOV ŞAMAXIDA 

YERLƏŞƏN HEYVANDARLIQ VƏ ŞƏRAB İSTEHSALI 

MÜƏSSİSƏLƏRİNİN FƏALİYYƏTİ İLƏ TANIŞ OLUB 

 

Kənd təsərrüfatı naziri Məcnun Məmmədov iyulun 14-də Şamaxı rayonunda yerləşən 

heyvandarlıq və şərab istehsalı müəssisələrinin fəaliyyəti ilə tanış olub. 

Səfər çərçivəsində nazir Məcnun Məmmədov əvvəlcə Şamaxı rayonunun Kəlləxana kəndində 

yerləşən 150 baş südlük heyvandarlıq fermasına baş çəkib. Nazirə müəssisədə görülən işlər barədə 

məlumat verilib, istehsal prosesinin daha da təkmilləşdirilməsi, heyvandarlıq və südçülüyün inkişafı, 

ixtisaslaşmış ətlik və südlük iribuynuzlu heyvandarlıq təsərrüfatlarının yaradılmasının vacibliyi, 

istehsalda müasir texnologiyaların tətbiqi, heyvandarlıqda yem təminatı, innovativ yemləndirmənin 

əhəmiyyəti məsələləri ətrafında fikir mübadiləsi aparılıb. 

Görüşdə müəssisənin fəaliyyəti, gələcək inkişaf planları, qabaqcıl təcrübənin digər 

istehsalçılara ötürülməsi, bu sahədə kadr potensialı və onun gücləndirilməsi üçün atılmalı olan 

addımlar, mütəxəssislərin peşəkarlıq səviyyəsinin artırılması istiqamətində Azərbaycan Dövlət Aqrar 

Universiteti ilə əməkdaşlıq imkanları barədə fikir mübadiləsi aparılıb. 

Səfər çərçivəsində nazir Məcnun Məmmədov Şamaxı rayonunda yerləşən kiçik şərab 

istehsalçılarının fəaliyyəti ilə tanış olub, rayonun Meysəri və Məlikçoban kəndlərində yerləşən, ev 

şəraitində şərab istehsalı ilə məşğul olan şərabçılıq təsərrüfatlarına baxış keçirib. Bildirilib ki, ənənəvi 

üsullarla hazırlanan yerli şərablar ölkəmizin mədəni irsinin, zəhmətin və ustalığın təcəssümüdür. 

Ənənəvi biliklərin müasir texnologiyalarla sintezi yerli məhsul keyfiyyətinin artırılmasını, ixrac 

potensialının genişləndirilməsini və aqroturizm imkanlarının möhkəmləndirilməsini və regionların 

sosial-iqtisadi inkişafını təmin edir. Kiçik şərabçılıq subyektlərinin dəstəklənməsi ölkənin şərabçılıq 

sektorunun dayanıqlı inkişafında və kənd təsərrüfatının şaxələndirilməsində mühüm əhəmiyyət daşıyır. 

Görüşlərdə kiçik şərabçılar tərəfindən istehsal zamanı meydana çıxan çətinliklər, aqroturizmin 

genişləndirilməsi istiqamətində atılacaq addımlar və bu istiqamətdə hazırda görülən işlər barədə fikir 

mübadiləsi aparılıb. Kiçik şərab istehsalçılarının dəstəklənməsi istiqamətində araşdırmaların 

aparıldığı, bu sahənin inkişafının rayonun turizm potensialına töhfə verməklə istehsalçıların rifah 

halının yüksəlməsində əhəmiyyətli rol oynayacağı qeyd olunub. 

NAZİR MƏCNUN MƏMMƏDOV KƏLBƏCƏRDƏ 

TƏSƏRRÜFATLARA BAŞ ÇƏKİB, FERMERLƏRLƏ GÖRÜŞÜB 

 

Kənd təsərrüfatı naziri Məcnun Məmmədovun rəhbərlik etdiyi nümayəndə heyəti 

Qarabağa səfər çərçivəsində iyulun 18-də Kəlbəcərdə təsərrüfatlara baş çəkib, fermerlərlə 

görüşüb. 

Səfər çərçivəsində nazir əvvəlcə Kəlbəcər rayonunda Azərbaycan Respublikası Prezidentinin 

xüsusi nümayəndəsi Bəşir Hacıyev və Nümayəndəliyin əməkdaşları ilə görüşüb. Görüşdə işğaldan 

azad olunmuş ərazilərdə aqrar fəaliyyətin bərpası və inkişafı, qoyunçuluq və arıçılıq təsərrüfatlarının 

işğaldan azad edilmiş ərazilərdəki yaylaqlara köç prosesinin təşkili, bu sahədə cari vəziyyət və 

monitorinqlərin aparılması, Kəlbəcərdə keçirilməsi nəzərdə tutulan bal festivalının təşkilati 

məsələləri, aqroturizm təsərrüfatlarının yaradılması məsələləri müzakirə olunub. Səfər çərçivəsində 

nümayəndə heyəti rayon ərazisində yeni istifadəyə verilmiş arıçılıq məhsullarının satış mağazası və 

baytarlıq aptekinin fəaliyyəti ilə tanış olublar. 

Daha sonra nümayəndə heyəti Kəlbəcərdə yaylaqlara köç etmiş heyvandarlıq və arıçılıq 

təsərrüfatlarına baş çəkib, yaylaqların ümumi vəziyyəti, heyvanların saxlanma şəraiti, məhsuldarlıq 

göstəriciləri və baytarlıq tədbirləri ilə maraqlanıblar. Görüşdə iştirak edən fermerlərlə aqrar sahənin 

inkişafı ilə bağlı fikir mübadiləsi aparılıb, fermerlər heyvandarlığın inkişafı ilə bağlı fikirlərini 

bölüşüb, yaylaqlara köçün təşkili ilə bağlı təkliflər irəli sürüblər. Səsləndirilən təkliflər qeydə alınıb, 

tədbir iştirakçılarını maraqlandıran suallar cavablandırılıb. 

NAZİR MƏCNUN MƏMMƏDOV LAÇINDA 

TƏSƏRRÜFATLARA BAŞ ÇƏKİB, FERMERLƏRLƏ GÖRÜŞÜB 

 

Kənd təsərrüfatı naziri Məcnun Məmmədovun rəhbərlik etdiyi nümayəndə heyəti 

Qarabağa səfər çərçivəsində iyulun 18-də Laçında təsərrüfatlara baş çəkib, fermerlərlə görüşüb. 

Səfər çərçivəsində nazir əvvəlcə Laçın rayonunun yaylaqlarına köç etmiş heyvandarlıq 

təsərrüfatlarına, Minkənd kəndində yerləşən əkin sahələrinə, Sus, Bəylik və Zabux kəndlərində 

məskunlaşmış əhali üçün seçilmiş ferma yerlərinə baxış keçirib. Daha sonra nümayəndə heyəti 

“Zerti” Aqro-Sənaye Parkında yerləşən heyvandarlığın inkişafı üçün seleksiya mərkəzinə, orqanik 

istixanalara baş çəkib, “Həkəri Balıq Təsərrüfatı”nın fəaliyyəti ilə tanış olublar. 

Fermer və sahibkarlarla görüşdə aqrotexniki tədbirlərin vaxtında və keyfiyyətlə həyata 

keçirilməsinin əhəmiyyəti, aqrar sektorda innovativ texnologiyaların tətbiqi, müasir əkinçilik 

texnologiyalarına keçid, heyvandarlığın inkişafı, ixtisaslaşmış ətlik və südlük iribuynuzlu 

heyvandarlıq təsərrüfatlarının yaradılmasının vacibliyi, heyvandarlıqda yem təminatı, balıqçılıq və 

akvakultura sahələrinin inkişaf etdirilməsi barədə fikir mübadiləsi aparılıb, fermerlərin dövlətin bu 

prosesə verdiyi dəstək mexanizmlərindən geniş yararlandığı, dövlət dəstəyi mexanizmlərinin ölkədə 

əsas məşğulluq sahəsi sayılan kənd təsərrüfatının inkişafına təkan verəcəyi bildirilib. 

Görüşdə heyvandarlığın inkişafı məqsədilə aqrar sənaye kompleksləri və Nazirliyin elmi-

tədqiqat institutları arasında əməkdaşlığın qurulması və inkişaf etdirilməsinin vacibliyi vurğulanıb.   

NAZİR MƏCNUN MƏMMƏDOV QƏBƏLƏDƏ 

VƏTƏNDAŞLARI QƏBUL EDİB 

 

Azərbaycan Respublikasının Prezidenti İlham Əliyevin tapşırıq və tövsiyələrinə əsasən, 

mərkəzi icra hakimiyyəti orqanlarının rəhbərləri bölgələrdə vətəndaşların qəbulunu keçirir, 

onların müxtəlif məsələlərlə bağlı müraciətlərinin, ərizə və şikayətlərinin müsbət həll olunması 

üçün tədbirlər görürlər. Tərtib edilən qəbul cədvəlinə müvafiq olaraq Azərbaycan 

Respublikasının kənd təsərrüfatı naziri Məcnun Məmmədov 25 iyul tarixində Qəbələ Dövlət 

Aqrar İnkişaf Mərkəzinin inzibati binasında Qəbələ, Şəki, Oğuz, Qax, Zaqatala və Balakən 

rayonlarından olan vətəndaşları qəbul edib. 

Nazirliyin idarə və tabeli qurumlarının rəhbər şəxslərinin iştirakı ilə keçirilən qəbulda 

vətəndaşların müraciətləri əsasən işlə təminat, işğaldan azad edilmiş ərazilərdə torpaq sahəsinin 

ayrılması, heyvandarlıq təsərrüfatlarının işğaldan azad olunmuş ərazilərə köçürülməsi, subsidiyaların 

ödənişi, tütün məhsulunun tədarükü, suvarma suyu ilə təminat və digər məsələlərlə bağlı olub. 

Nazir Məcnun Məmmədov hər bir vətəndaşın müraciətini diqqətlə dinləyib, qaldırılan 

məsələlərin hərtərəfli öyrənilməsi və qanunvericiliyin tələblərinə uyğun olaraq qısa müddətdə həll 

edilməsi üçün müvafiq tapşırıqlar verib. Vətəndaşların müraciətlərinin bir qismi yerində həllini tapıb, 

qaldırılan bəzi məsələlər isə araşdırılması üçün nəzarətə götürülüb. Nazirliyin fəaliyyət dairəsinə aid 

olmayan müraciətlər müvafiq qurumlara çatdırılması üçün qeydiyyata alınıb. 

Nazir vətəndaşlarla görüş zamanı dövlət başçısının kənd təsərrüfatının inkişafı ilə bağlı 

imzaladığı sərəncamların kənd təsərrüfatı istehsalçılarının rifah halının yaxşılaşdırılmasına və 

ölkəmizdə bu sahənin inkişafına təkan verəcəyini vurğulayıb. Qəbula gələn vətəndaşlar göstərilən 

diqqət və qayğıya görə Prezident İlham Əliyevə minnətdarlıqlarını bildiriblər. 

NAZİR MƏCNUN MƏMMƏDOV 

BMT-nin QİDA SİSTEMLƏRİ ÜZRƏ II SAMMİTİNDƏ 

ÇIXIŞ EDİB 

 

Efiopiyanın paytaxtı Əddis-Əbəbə şəhərində BMT-nin Qida Sistemləri üzrə II Sammiti 

(UNFSS+4) keçirilib. Tədbirə təşkilata üzv ölkələrin dövlət və hökumət başçıları, ekologiya və 

kənd təsərrüfatı üzrə nazir və nazir müavinləri, o cümlədən ətraf mühit və qida təhlükəsizliyi 

sahəsində fəaliyyət göstərən digər yüksək səviyyəli rəsmiləri, beynəlxalq təşkilatların 

nümayəndələri qatılıblar. 

Tədbir çərçivəsində iyulun 30-da Nazirlərin Yüksək Səviyyəli Toplantısında çıxış edən kənd 

təsərrüfatı naziri Məcnun Məmmədov artan çağırışlar fonunda bəşəriyyətin gələcəyi üçün qida 

sistemlərinin transformasiyasının mühüm əhəmiyyət kəsb etdiyini qeyd edib. İqlim dəyişikliyi və 

digər qlobal çağırışların aqro-ərzaq sistemlərinə təhdid yaratdığını deyən nazir vaxtında və 

koordinasiya olunmuş fəaliyyətin vacib, qida sistemlərinin transformasiyasının zəruri olduğunu 

diqqətə çatdırıb. Nazir əlavə edib ki, elm və innovasiya kənd təsərrüfatının transformasiyasının 

mərkəzində olmalı, aqrar sahədə innovasiya və davamlılığı təşviq etmək üçün birgə layihələr həyata 

keçirilməli, texnologiya transferi təşəbbüsləri və maraqlı tərəflər arasında ən yaxşı təcrübələrin 

mübadiləsi təşviq olunmalıdır. 

Nazir Məcnun Məmmədov ötən ilin noyabrında Bakıda keçirilən BMT-nin İqlim Dəyişmələri 

üzrə Çərçivə Konvensiyasının Tərəflər Konfransının 29-cu sessiyasının (COP29) əhəmiyyətinə 

toxunub, Azərbaycanın uğurla təşkil etdiyi bu beynəlxalq tədbirdə iqlim maliyyəsi üzrə tarixdə ilk 

dəfə mühüm razılığın əldə olunduğunu vurğulayıb. 

Nazir Azərbaycanın qida sistemlərinin transformasiyası istiqamətində qlobal səyləri 

dəstəklədiyini və bütün tərəfdaşlarla əməkdaşlığa hazır olduğunu qeyd edib. 

Azərbaycanın kənd təsərrüfatı naziri Məcnun Məmmədov BMT-nin Qida Sistemləri üzrə II 

Sammiti (UNFSS+4) çərçivəsində Somali, Efiopiya, Ruanda respublikalarının kənd təsərrüfatı 

nazirləri, eləcə də Konqo Respublikasının xarici işlər və əməkdaşlıq naziri Jan-Klod Qakosso və 

Afrika İttifaqının Kənd təsərrüfatı komissarı Moses Vilakati ilə görüşüb. Görüşlərdə Afrika dövlətləri 

ilə aqrar sahədə əməkdaşlığın və hüquq-müqavilə bazasının gücləndirilməsi, kənd təsərrüfatı və qida 

məhsullarının ticarət dövriyyəsinin artırılması, iş adamları arasında əlaqələrin genişləndirilməsi, 

azərbaycanlı sahibkarların Afrika ölkələrində investisiya imkanlarını dəyərləndirməsi, müasir 

texnologiyaların transferi, aqrar sahədə elmi-tədqiqat və təhsil üzrə əməkdaşlıq, beynəlxalq təşkilatlar 

səviyyəsində ölkələrin bir-birini dəstəkləməsi məsələləri müzakirə olunub. 

Görüş zamanı afrikalı rəsmilər Azərbaycanın COP29 tədbirini yüksək səviyyədə təşkil etdiyini, 

elektron hökumətin inkişafı və rəqəmsal hökumətə keçid sahəsində Azərbaycanın böyük uğurlar əldə 

etdiyini, bu sahədə ölkəmizin təcrübəsini öyrənməkdə, kənd təsərrüfatı sahəsində əməkdaşlıq 

əlaqələrinin daha da inkişaf etdirilməsində maraqlı olduqlarını vurğulayıblar. 

Səfər çərçivəsində nazir Məcnun Məmmədov Melkassa Aqrar Tədqiqatlar Mərkəzinin 

fəaliyyəti ilə tanış olub, sınaq əkin sahələrinə baş çəkib. Bildirilib ki, mərkəzdə aqrar sahədə 

məhsuldarlığın artırılması, iqlim dəyişikliyinin əkinçiliyə təsiri, zərərvericilərə qarşı mübarizənin 

təkmilləşdirilməsi istiqamətində tədqiqatlar aparılır və davamlı əkinçilik təcrübələri təşviq olunur. 

AQRAR TƏDQİQATLAR MƏRKƏZİNİN İKİ ƏMƏKDAŞI 

“ÜFÜQ” MÜSABİQƏSİNİN QALİBİ OLUB 

 

Kənd Təsərrüfatı Nazirliyi və “Yüksəliş” İctimai Birliyi arasında əməkdaşlıq çərçivəsində 

həyata keçirilən “Üfüq” Karyera İnkişaf Proqramı üzrə müsabiqənin qalibləri müəyyənləşib. 

İyunun 22-də keçirilən müsabiqənin finalında iştirak edən 191 namizəddən ən yüksək bal 

toplayan 30 nəfər qalib adını qazanıb. Müsabiqənin şərtlərinə əsasən, 25 qalibin seçilməsi 

planlaşdırılsa da, 5 nəfər eyni nəticəni göstərdiyi üçün Təşkilat Komissiyası həmin iştirakçıların 

hər birinin səriştə və bacarıqlarının ədalətli qiymətləndirilməsi baxımından onların qalib elan 

olunmasına qərar verib. 

Müsabiqənin qalibləri arasında Aqrar Tədqiqatlar Mərkəzinin də iki əməkdaşı - Pərviz Əliyev 

və Əfsanə Heydərova da var. 

Qaliblərdən 17-si kişi, 13-ü qadındır. Ən gənc qalibin 23, ən yaşlı qalibin isə 43 yaşı var. “Üfüq” 

müsabiqəsinin qaliblərindən 16 nəfər Bakı-Abşeronda, 14 nəfər isə bölgələrdə çalışır. 

Müsabiqənin qalibləri inkişaf proqramına cəlb olunacaq, müxtəlif təlimlər, kouçinq sessiyaları, 

komanda quruculuğu tədbirləri, Kənd Təsərrüfatı Nazirliyinin idarəçi rəhbərləri ilə mentorluq 

proqramında iştirak edəcəklər. 

Kənd Təsərrüfatı Nazirliyi və “Yüksəliş” İctimai Birliyi arasında imzalanmış Əməkdaşlıq 

Memorandumuna əsasən ilk dəfə təşkil edilən “Üfüq” Karyera İnkişaf Proqramı üzrə müsabiqənin 

əsas məqsədi Kənd Təsərrüfatı Nazirliyində intellektual səviyyəsi yüksək olan perspektivli kadrları 

müəyyən etmək, onları inkişaf etdirmək, dəstəkləmək və karyera inkişafına şərait yaratmaqdır. 

AQRAR TƏDQİQATLAR MƏRKƏZİ 

VƏ MİLLİ OBSERVATORİYA ARASINDA 

ANLAŞMA MEMORANDUMU İMZALANIB 

 

Kənd Təsərrüfatı Nazirliyinin tabeliyində Aqrar Tədqiqatlar Mərkəzi və Əmək və 

Əhalinin Sosial Müdafiəsi Nazirliyinin tabeliyində Əmək Bazarı və Sosial Müdafiə Məsələləri 

üzrə Milli Observatoriya arasında əməkdaşlıq haqqında Anlaşma Memorandumu imzalanıb. 

Sənədi Aqrar Tədqiqatlar Mərkəzinin direktoru Rəşad Hüseynov və Milli Observatoriyanın 

İdarə Heyətinin sədri Elnur Səfərli imzalayıb. 

İyulun 3-də Milli Observatoriyada keçirilən görüşdə Elnur Səfərli qurumun fəaliyyəti haqqında 

məlumat verib. Bildirib ki, Observatoriya əmək bazarının dinamikasına uyğun çevik yanaşmaların 

formalaşdırılmasına, sosial siyasətin elmi əsaslarla qurulmasına və dövlətin məşğulluq 

strategiyalarının dəstəklənməsinə xidmət edir. 

Qurumda iqtisadi fəal əhalinin məşğulluğunun cari vəziyyəti, strateji məşğulluq sahələrinin 

müəyyən edilməsi, vakansiyalar bazası və əmək ehtiyatları balansı üzrə əldə edilmiş məlumatlar təhlil 

edilir, habelə əmək bazarına təsir edən sosial-iqtisadi, texnoloji və institusional amillər araşdırılır. 

Rəşad Hüseynov Aqrar Tədqiqatlar Mərkəzinin fəaliyyəti haqqında məlumat verib. Qeyd edib 

ki, Mərkəz aqrar siyasətin elmi əsaslandırılması və analitik bazasının formalaşdırılması istiqamətində 

fəaliyyət göstərir və “beyin mərkəzi” kimi bu sahədə həm yerli, həm də beynəlxalq səviyyədə elmi 

və analitik əməkdaşlığa önəm verilir. 

Memorandumun əsas predmeti kənd təsərrüfatı sahəsində məşğulluq, o cümlədən qeyri-formal 

məşğulluq, aqrar sahədə məşğulluq məqsədilə daxili miqrasiya, kənd yerlərində sosial rifah, aqrar 

əmək bazarının inkişafı və dayanıqlı məşğulluğun təşviqi ilə bağlı məlumatların toplanması, təhlili, 

tədqiqatların aparılması, aqrar məşğulluqla bağlı proqnozların verilməsi, eləcə də bu sahədə elmi və 

praktiki təcrübənin paylaşılmasıdır. 

Sənədə əsasən, tərəflər aqrar sahədə əmək bazarının vəziyyəti, məşğulluq səviyyəsi, işçi 

qüvvəsinin strukturu və peşə tərkibi üzrə birgə tədqiqatlar aparacaq, kənd yerlərində işsizliyin və 

qeyri-formal məşğulluğun azaldılması ilə bağlı təkliflər hazırlayacaqlar. Əmək bazarına təsir edən 

iqlim dəyişikliyi, texnoloji yeniliklər və iqtisadi transformasiyaların sosial təsirləri də ortaq araşdırma 

mövzularına daxildir. 

Aqrar əmək bazarına dair statistik məlumatların qarşılıqlı mübadiləsi, məlumat bazalarının 

inteqrasiyası və uyğunlaşdırılması, eləcə də kənd təsərrüfatında tələb olunan yeni peşə və bacarıqların 

müəyyənləşdirilməsi istiqamətində əməkdaşlıq da nəzərdə tutulur. 

 Aylıq İnformasiya Bülleteni  

Kənd Təsərrüfatı Nazirliyinin tabeliyində 

